
Siunnersuut uunga: Utoqqgarnut tapersersuinissaq pillugu Inatsisartut inatsisaat.

(Isumaginninnermut, Naalakkersuisoq)

Oqaaseqaat:

Siullermik Inuit Atagatigiit sinnerlugit inatsisissatut siunnersuummut pingaarutilerujussuarmut
gujavugut. Aammalu pissangalluta utaqqisimavarput.

Malinnaasut arajutsinngilaat utoggarnut inatsississamik siunnersuummik 2022-imi immikkoortoq
27 siunertaqartumik Naalakkersuisut isumalioqatigiissitamik pilersitsinissaannik siunnersuummik
gagitsinera, isumalioqatigiinnik pilersitsinissamik siunnersuutegarneq suleriaaseq malillugu
inatsimmik siunnersuuteqassagutta piumasaqaataavoq misissuinernik
suliagartitseqgaartassasugut. Siunnersuutinni utogqarnut inatsisissamik siunnersuumik ukiaq
manna saqqummiussisoqaqqullugu ilanngullugu siunnersuutigaara. Naalakkersuisullu taamanikkut
allannguutissattut siunnersuuteqarput utoggarnut inatsisissamut siunnersuummik upernaaq 2024-
i sagqummiussiniarlutik.

Ukiarlu manna 2024-imi naalakkersuisut Utogqarnut tapersersuinissaq pillugu inatsisartut
inatsisaat qulequtsiussillutik sagqummiussipput.

Siunnersuutegarnermi siunertaanikoq:

Utoqqgaat inatsisissaannik pilersitsisogarnissaannik siunnersuutegarninni siunertarinikuusara
tassaavoq utogqgarnut inatsit ataaseq piviusunngortinneqarsinnaasoq, utoqqgaat kikkulluunniit
sullissisut tamarmik ilanngullutik nalornisiginagu takusinnaasagaat utoggarmik sullissinerminni
ingerlatsisinnaalersillugit. Taamaaliornikkummi annertuumik allaffissornikkut oqilisaataaginnarani
aammali utoggaat imminerminnut tungasunik inatsimmik ujaaseqattaaratik ataasiinarmik
inatsimmik tunngavimmik peqalernertik nalussanngilaat, taamaaliornikkullu utogqgaat
sullinnegarnerini suliat sukkanerusunik ingerlanneqgarsinnaanissaat qularnannginnerussaag.

Inuit Ataqatigiit pingaartitaat tassaasoq pineqartut peqgatiginegarlutik, oqalogataatinnegarlutik,
tusarneqarlutik, inatsisissamik timitaleegataatinneqassasut. Utoqgartagut atagginartut
eqqissillutik utoqqalillutik inuunerminnik nuannersumik ingerlatsisinnaanissaat

anguniagarilluinnarparput aammalu uani ginigaaffimmi arlarlippassuarnik utoggarnut tunngasunik
suliagarsimavugut, suliassalli suli amerlapput.

2022-imi ukiakkut siunnersuutiginikuusanni tikkuakkakka assigiinngitsut tassaasut utoqgarnik
sullissinermi ilaatigut kommunit peqqginnissagarfiullu iluani akisussaaffinnik nalornissuteqartarneq
pilersartoq, taamaattoqgartarneranilu eqqornerlunneqartartut tassaapput utoqgaat aamma
ilagutaasut, siunnersuummit maanna eqqartukkatsinni ersarissumik anigorneqarsimanersoq
ersarluppoq. Taamaattumik Inuit Ataqatigiinniit apeqqutigerusupparput llumut inatsisissami
siunnersuutiginegartumi ogartussaaffiit akornannanni sullissinerup aporfeqanngitsumik
ingerlasinnaaneranut tunngatillugu sunnersuummi anguneqgarnersoq?

Siunnersuummi paragraffit:

Siunnersuummit §2-mi ersarissarnegartoq tassaavoq tapersersorneqgarnissamik
pisariagartitsinermik naliliisussaasut tassaatinnegartut kommunit, tassani naliliinnermi
pingaaruteqartoq tassaavoq peqginnissaqgarfiup naliliinermi nalilersuegataanissaa, ilisimasaqartut
inulerinermik ilinniagagarsimasut taakuusariaqarput nalilersuisussaatitaasut, kommunimi ginikkat
siunnersuut malillugu utoqqarnik ataasiakkaannik ogalogateqarlutik
pisussaaffeqalersinniarneqgarnerat ilungersunartipparput, ginikkammi tassaasussaapput
tamakkiisumik sullissisussaatitaasut inunnut ataasiakkaannut sullissinermik ingerlatsinatik.
Takorloorukku utoggaap timikkut akornutegarani eqgarsartaatimigulli akornusersimanera
takkuitsoorneqarsinnaammat kommunimi ginikkamit assersuutigalugu sanasutut
ilinniarsimasumiit oqalogatiginegarpat.

Siunnersuummi ilaatigut ippinnarsinnaasut tassaapput kommmunalbestyrelsip utoqqaat
pitsaaliuvinermik iliuuseqgarfiginissaannnut taperserneqgarnissaannut atortorissaarutinillu
sapinngisamik negeroorfigissagaat, sapinngisamik ogaaseq arlaleriarluni atornegarpoq
siunnersuummi, tamassumap ogaatsip ilaanni pinngitsooratik
iliuusegartussanngortinneqartariagartut isumagarpugut, aamma atortorissaarutinut tunngatillugu
peqginnissaqqarfik inunnilluunniit isumaginnittogarfiup suliassaq tamanna suliarisinnaasagaat
pitsaanerusimassaaq, kommunalbestyrelse-mi assersuutigalugu rullatorinik
pillorissaasumukartitsinissamulluunniit ilisimasagaqqissaarneri ganoq qulakkiivissinnaaneripput
takujuminnaatikkatsigu.

Aammattaaq Inuit Ataqatigiinniit apeqqutigerusutarput tassaavoq siunersuutegarnermi
siunertaasimasoqg malillugu Siunnersuutiginegartumi inatsit assigiinngiiaartut atuuttut
tamakkerlugit utoqggarnut tunngasut katersorneqarpat?

Utoqqartagut paasinegarlutik inuunerminni ingerlasinnaanerat angusariaqarparput, timimikkut
piginnaasamikkullu annikinnerusumik piginnaasagalersimagunik imaanngilag innarluutilittut
taagorneqarlutik inuunegartinnegalissasut, tassani pingaarutegarpoq utoqqaap ikiortariallip
pisinnaatitaaffii inatsimmi ataatsimi katersornegassasut, utoqqartatta atugarisaat

pitsanngorsarneqgassasut siunnersuutinni ilaavortaaq, ineqarnermut tunngasortaani
takuinnarsinnaavarput inegarnermut tapinut tunngatillugu allannguisoganngitsoq,
allaffissornermik suliagartup kialuunniit nalorninaatsumik utoqqarnik ikiorsiiniarluni suliagaruni
inatsit una kisiat atorlugu sullissisinnaasariagartoq, aamma isumaqgaraluarpunga
utoqgalinersiaqartitsisarnermut tunngasunik imagassasoq, tamannalu aamma
siunnersuutigisimasanni utoqqaat inatsisaanik pilersitsisogassasoq pingaarnerit ilaattut
siunnersuutigaara.

Utoqqgarnut tapersersuinissamik inatsisiliornissamut naalakkersuisut nassuaatiminni allassimasaat
issuaavigilaasavara: “ Utoggarnut suliassagarfimmut aaliajangersakkat inatsisinut arlalinnut
siaruaqgapput malittarisassallu pisoqalillutik. Inatsisip matuma siunertaraa malitarisassanik
iluarsaassinissaq nutarterinissarlu”. Issuaaneq naavoq.

Utoqgaat sullinnegartarneranni pisortaqarfiit marluusut akornanni nalornissutaasartoq
nalorninaatsunngortinneqarnersoq siunnersuummi ersarissarneqartariagarpoq.

Sullisineq ajunnginnerpaamik anguniagaqarluta ingerlattariagaripput ogaatigisariagarpara una
inatsisissaq pingaaruteqaqgaagq, ataatsimiititaliarlu suliassagassaaq, pitsaasumik utoggarnut
sullissinerup ingerlanneqarnissaannut ersarissumik inatsi naammassinissaanik anguniagaqaratta.

Siunnersuutip suliarinegarsimanerani pegataatitsineq:

Siunnersuutip nassuaataanniit issuaaqqilaarpunga: “ Utogqarnut suliassagarfimmi pegataasuniit
aamma kommunini sullissisuniit aqutsisuniillu kissaatit inassuteqaatillu eqgarsaatigineqarput”
Uterfigeqgittariagarparalu 2022-imi imm.27 siunnersuutigisara tassani pingaartilluinnarlugu
gagippara utoqqaat siunnersuutiginiakkami pegataatinneqarnissaat, Inuit Ataqatigiinni
toggammavitta ilagaa susassaqartut pegataatinneqartarnissaat, siunnersuumili utoqgaat
pegataatinneqarsimaneranik annertunngitsutut isigisariagarpoq pissutigalugu ersarissumik
ogaatiginnittoganngimmat utoqgaat ganogq ilillugit pineqarnerminni pegataatinnegarsimanerat.

Utoqqgarnut tunngatillugu atugassarititaasut pitsaasumik inatsisiliorneqarnissaat
pingaarutilerujussuuvoq, inatsissarlut tamanna utoqgaat nunatsinni najugagartunut
tulluarsarnegarsimasuunissaa pingaaruteqgartunut ilaavoq, minnerunngitsumillu utoqqalillutik
nunatsinniit aallartartut nuullutik minnerpaaffianiitinneqalernissaat anguniagassatta
ilagiinnarpaat, pisussaaffeqarpugut utoqgartartta atugaanik pitsaanerpaanik peqatigalugit
suliagarnissamik.

Inuit Ataqatigiinni pingaartilluinnartuuvarput inatsisissanik suliagarnermi pineqgartut
peqgataatinneqartarnissaat, taakkuuppummi ulluinnarni atukkaminnik tigussaasorujussuarnik
iluarisaminnik iluaagisaminnillu ogariartorsinnaasut. Pinegartummi tassaammata utoqqgaat
annertuumik namminneq pineqartillutik peqataatinneqartariagartut, susassagartut utoggaat
aggersarnegarlutik peqataatinneqarsimanerat takujuminaappog.

Tusarniaasogarsimavoq juulip 26-ianiit augustusip 19-iata tungaanut tassa sapaatip akunnerini
pingasuni ullunilu pingasuni, inatsisissatut siunnersuut pingaarutilerujussuusup
tusarniaassutiginegarnerata sivisussusaa annikippoq, ajuusaarnagaarlu tusarniaanermi akissutit
tamaasa uagut inatsisartuni ilaasotaasugut takusinnaannginnatigit, taamaallaalli inatsisissatut
siunnersuutip nassuaassutiginegarnerani naalakkersuisoqarfiup tigulaarlugit akissuteqgarfigisimasai
takusinnaagatsigit, soqutiginassagaluagaaq Inuit Atagatigiinni aamma siunnersuuteqarsimasutut
oqaatigisariagarpara siunnersuummik nuannnaaruteqaraluarluta soorunami aamma
iluarsisariagartunik takusagarsinnaagatta.

Taamak ogaaseqarluta siunnersuut ilagutariinnermut peqgissutsimullu ataatsimiititaliamut
suliassaq ingerlateqqipparput, kissaatigalugu:

1. Pinegartut annertuumik pegataatinneqarlutik misigisimatinnegarlutik
ogalogataanissaannik periarfissinneqarluarnissaat.

2. Peqginnissagarfiup kommunillu akisussaaffiinik nalornissuteqarluni suliat
unittoortannginnissaat siunnersuummi qulakkeerneqarnersoq paasiniartillugu.

3. Sullissineq ilumut kommunalbestyrelseniit annertunerpaamik suliarineqgartalissappat suut
kingunerisinnaaneraat, taakkunanngalu pitsaanerunnginnersoq inunnik sullissisut
sullissinermik annerusumik pisinnaatinneqalissappata.

4. Utoqgaat inatsisini assigiinngisitaartuni inatsisegarunnaarlutik inatsimmik ataatsimik
peqgalernissaannut suut aporfiunersut ersarissaqqullugu.

5. Kaammattuutigalugu aningaasaliisutaasartut sullissinermi atugassarititaasuni kommunit
aningaasanik naammattunik pisariagartitaat ganoq annertutiginersut paasiniassallugu
taakkulu aningaasatigut taperserneqgartariagassanersut sullissineq malunnaatilimmik
pitsanngoriartinnegaqqullugu.

Allannguutissatullu siunnersuutegarsinnaaneq qulequtaannut tunngatillugu
siunnersuutiginegaqgaartormi tassaammat: “ Inatsisartut utoqgarnut inatsisaanik”-

taaguusernegarsinnaanersoq inatsit assigiinngisitaartut tamakkiinerusumik inatsimmiisilersillugit.

Qujanagq.



